
PRAVILNIK NAGRADNOG NATJEČAJA „TI KUHAŠ!“ 

Član 1: Organizator  
Organizator nagradnog natječaja pod nazivom „Ti kuhaš!“ (u daljem tekstu: Natječaj) je 

kompanija Bingo d.o.o. Tuzla (u daljem tekstu: Organizator). 

 

Član 2: Svrha i trajanje natječaja  
Natječaj se organizuje u svrhu promocije novog izdanja „Magazin plus“ i podsticanja 

kulinarske kreativnosti pratilaca. Faza slanja prijava traje od 11. augusta do 1. septembra, 
dok glasanje i konačni odabir pobjednika traju do 18. septembra. 

 

Član 3: Pravo učešća  
Pravo učešća u Natječaju imaju sva fizička lica s prebivalištem u Bosni i Hercegovini. 

Učešćem u Natječaju, učesnici u potpunosti prihvataju odredbe ovog Pravilnika. 

 

Član 4: Način učešća  
Za učešće u Natječaju, učesnici su obavezni ispuniti sljedeće korake: 

• Pripremiti jelo inspirisano rubrikom „Gastro putovanje Skandinavijom“ iz novog 
izdanja Magazina plus. 

• Pripremljeno jelo mora biti slično receptima predstavljenim u Magazinu (npr. 
priprema lososa i ostalih navedenih jela). Dozvoljene su kreativne izmjene u vidu 
drugačijih priloga ili sličnih varijacija, ali se potpuno drugačiji recepti, koji nemaju 
veze sa zadanom temom, neće uzimati u obzir za takmičenje. 

• Prilikom pripreme jela, učesnici su obavezni koristiti jedan ili više artikala koji su 
predstavljeni i vezani za recepte u Magazinu. 

• Servirati i fotografisati pripremljeno jelo. 

• Poslati fotografiju jela u inbox zvaničnih društvenih mreža kompanije Bingo 
(Facebook/Instagram), najkasnije do 1. septembra do 23:59 sati. 

• Uz poslanu fotografiju, u poruci je obavezno navesti naziv recepta iz Magazina+ koji 
su pripremili, kao i spisak artikala koji su koristili. 

• Učesnici mogu poslati samo jednu fotografiju za jedan pripremljeni obrok. Prijave 
koje ne sadrže naziv recepta i spisak artikala neće se smatrati važećim. 



Član 5: Objava fotografija i sistem glasanja  
Sve pristigle i validne fotografije Organizator će sakupiti i objaviti u posebnom albumu na 

zvaničnoj Bingo Facebook stranici dana 4. septembra. Pobjednika bira publika putem 
glasanja. Glasanje se vrši skupljanjem lajkova/reakcija na fotografije unutar zvaničnog 

albuma i traje zaključno sa 18. septembrom. 

Član 6: Nagradni fond i odabir pobjednika  
Pobjednik Natječaja je učesnik čija fotografija unutar albuma do kraja perioda glasanja (18. 
septembra) prikupi najveći broj glasova (lajkova i ostalih reakcija). Nagradni fond sastoji se 
od 1 (jednog) Bingo poklon vaučera u vrijednosti od 100 KM. Nagrada se ne može zamijeniti 

za novac ili drugu robu. 

Član 7: Objava pobjednika i preuzimanje nagrade  
Pobjednik će biti proglašen na zvaničnim društvenim mrežama Organizatora po završetku 

glasanja. Organizator će kontaktirati pobjednika putem inbox poruke radi dogovora o 
načinu preuzimanja vaučera. Ukoliko se pobjednik ne odazove u roku od 3 (tri) radna dana, 

Organizator zadržava pravo da nagradu dodijeli učesniku s drugim najvećim brojem 
glasova. 

Član 8: Autorska prava, provjera autentičnosti i lični podaci  
Slanjem fotografije u inbox, učesnici garantuju da je fotografija njihovo lično i originalno 

autorsko djelo. AI generisane fotografije neće biti uzete u obzir, a svaka pristigla fotografija 
prolazi provjeru kako bi se utvrdilo da li je AI generisana. U slučaju sumnje da je prijavljena 

fotografija generisana upotrebom alata umjetne inteligencije (AI), Organizator zadržava 
pravo zatražiti od učesnika dodatni dokaz o autentičnosti (npr. neobrađenu fotografiju, 

dodatne fotografije istog jela iz drugih uglova ili fotografije uslikane tokom procesa 
pripreme). Ukoliko učesnik ne dostavi tražene dokaze u roku od 24 sata od slanja upita, 

Organizator ima diskreciono pravo da takvu prijavu diskvalifikuje bez daljnjeg obrazloženja. 
Odluka Organizatora o diskvalifikaciji je konačna. Učesnici pristaju da Organizator objavi 
njihovu fotografiju u svrhu provođenja ovog Natječaja. Lični podaci učesnika koristit će se 

isključivo u svrhu organizacije Natječaja i isporuke nagrade. 

Član 9: Završne odredbe  
Organizator zadržava pravo da diskvalifikuje prijave za koje sumnja da koriste nepoštene 

metode skupljanja glasova (tzv. "kupovina lajkova" ili botovi), koje sadrže neprikladan 
sadržaj, ili koje krše pravila o zabrani AI generisanih fotografija definisana u Članu 8. U 
slučaju nepredviđenih okolnosti, Organizator zadržava pravo izmjene ovog Pravilnika ili 

prekida Natječaja. 

 


